
Re hetla morao

a e le mona Naha ea Lesotho e tl'o keteka lilemo
tse 60 e ipusa, ke tlotla e kholo ho rona sechaba
sa Basotho. Rona re le koranta re re re o hopotse
hanyane feela lietsahala selemong se etellang pele
seo sa ho fumana tokoloho ho ‘Muso oa Manyesemane.

Ka la 7 Hlakola 1965, moetapele oa BNP Morena Leabua
Jonathane a na phatlalatsa hore ho setse khoeli tse peli feela
BNP e busa, tsena o ne a li bua sebokeng sa hae, moo a
neng apere kobo ea liphoofolo a tSoere lechoba le lesoeu, ‘me
amoheloa ka litlatse. Letsoho la hae ha le fana ka puo Morena
Sekhonyana ‘Maseribana a re; ‘BCP e hlotsoe ke tSebetso ha
MFP e le mokha oa mefere-fere ka hona ba khethe BNP.

Kahar’a mohoo oa BNP o ne o re likereke le baruti ba lokela
ho ‘na ba hlomphuoa ‘me ha e le bokomunisi bona o bo hlo-
hile. Joale ha eba le tokisetso ea likhetho, ke moo Motlotlehi
Moshoeshoe |l a ileng a ntS8a mangolo ka la 22 Hlakola 1965
hore ho etsoe likhetho mabatooeng a 60 a Lesotho, ‘me tsona
li tle li tSoaroe ka la 29 MotSeanong 1965.

Moarekabishop Emmanuel ‘Mabathoana OMI o ile a laea
babusi pele ho likhetho ka mantsoe ana: "ba lokela ho she-
ba molemo oa sechaba le mathata a sona. A re Molopolli oa
rona on’a re: “Mor’a motho h'a tla ho tla sebeletsoa, empa
ho sebeletsa (Matth.20:28). A re ba se ke ba ea ka leeme
kabong ea mesebetsi, hobane hoo ho ka holofatsa sechaba,
ho ka hlahisa lillo le liboko ka hohle, ‘me Khotso e kaba sieo
sechabeng, etsoe moo khotso e leng sieo boiketlo ha bo eo.
A re Khotso e bohlokoa ‘me babusi ba lokela ho e bolokela
sechaba kamehla. A re Morena Moshoeshoe | o n’a rata khot-
so haholo; polelo e neng e sa tlohe molomong oa hae, ke ena;
‘motse ho ahoa oa morapeli”.

Ka la 13 MotSeanong 1965 Motlotlehi Moshoeshoe Il a bula
paramente e ncha ea Lesotho, ‘me ha laea litho tse khabane
tsa Lekhotla la Sechaba a re ; "Muso oa hae o tla sireletsa
litokelo tsa botho le bolokolohi, o holise boiketlo le bophelo bo
botle ba batho ka ho hlahisa litsela tse kholisang hore batho
ba Lesotho ba phela ka kutloano le Khotso. Ba furalle bafehli
ba mefere-fere le thuto ea bokomunisi bo tlisang timelo e-tsoa
linaheng tse lisele.

O tSehetse bolumeli le bolokokolohi le ho boloka melao ea
bokriste Lesotho, o ela hloko mesebetsi ea baruti ba likereke
ka ho fapakana. A re marena a tsebe le ho utloisisa hore ke
baetapele ba sechaba 'me moetapele oa sechaba ke mose-
beletsi oa sechaba. A khothaletsa banna le basali ho sebelet-
sa sechaba ka tieo, ka lerato le ka kutloano, e le hore boipuso
bo tle bo tlele Lesotho mahlohonolo le khotso. Kopanang le
iketse ngatana’ngoe.” Arialo.

Kamor’a likhetho Moarekabishop Emmanuel ‘Mabathoana
OMI o ile a khutla hape ho tla khalema Mahatammoho, ho-
bane ba ne bare ba hlolisitsoe ke baprista likhethong ka se-
phiri sa maipolelo. A re joaloka e le molisa oa kereke o lokela
ho e sireletsa moo e loantSoang, hobane baprista ba ne ba
lula ba etseletsoa ka mashano feela.

Kamor’a likhetho tsa la 29 MotSeanong 1965 Morena
Sekhonyana ‘Maseribana e ile ea e-ba Tona-Kholo, empa
kamorao ho la 12 Phupu 1965 ha paramente e buloa, kam-
or'a hore Morena Leabua Jonothane a hlaphantsoe e le To-
na-Kholo e ncha ka la 5 Phupu 1965 hore a hlole likhethong
tsa Mpharane a ileng a fana ka litokelo tsa botona-kholo ‘me
ea sala e le Motlatsi .

Tona-Kholo Morena Leabua Jonohane o re se ileng sa mo
susumetsa ho ea lipuisanong ‘Musong oa Manyesemane ke
mathata a neng a tobane le ‘muso oa hae katlehisong ea Le-
sotho, hobane Naha ea Bratain e ne ipokeletse ka matla a
puso ea Lesotho, boitSireletso le paballo ea khotso, le ho etsa
ligeto tSebelisong ea chelete.

Ka la 18 Mphalane 1965 lipuisano ha li'a tsoela pele ka
lebaka la bokulo ba hae, empa hamorao li ile tsa tsoelapele.
Ka la 8 TSitoe 1965 ha tsoa lipuisanong tse kholo le ‘Muso
oa Manyesemane a re li tsamaile hantle ho latela moralo oa
bone le moifo oa hae, taba kholo e le ho itjara ho tsa kahare
ho naha, bahlanka ba ‘muso ba be taolong ea Lesotho ka
kotloloho.

A getella ka hore mabapi le letsatsi la boipuso bo tletseng
ba lumellane le ‘Muso oa Manysesemane hore ka ‘Mesa 1966
Basotho ba tla etsa kopo ho latela Molao oa Motheo, ‘me ba
tla fuoa boipuso ba bona bo tletseng. Ke ha boipuso ba naha
joale bo kokota monyako.

TSeliso Thakholi

aahi ba libaka tse
potapotileng Mer-
iting le Askop ba
lebelletse hore
khaho bocha ea tsela ea
lik’hilomithara tse 19.7 e tla
ntlafatsa maeto, polokeho
le menyetla ea moruo sech-
abeng. Tsena li etsahetse
ka la 28 Loetse monongoa-
ha.

Lekala la Mesebetsi ea
Sechaba le Lipalangoang
le re le na le tSepo ea hore
Nthane Brothers Civil Con-
struction (NBCC), e fuoeng
mosebetsi, e tla fana ka
mosebetsi oa boleng bo bo-
tle.

Lehakoe o itse sechaba
se lebelletse hore moseb-
etsi o etsoe ka nako le ka
boleng bo tSoarellang, kaha
tsela e lokileng e ka thusa
baahi ho fihla limmarakeng,
litsing tsa bophelo, likolong
le libakeng tse ling tsa
bohlokoa habonolo.

“Khaho ea tsela ena e tla
re thusa haholo kaha re tla
khona ho tsamaea habono-
lo le ho tsamaisa mesebetsi
ea rona ntle le mathata a
bakoang ke tsela e mpe,”
ho boletse Lehakoe.

Mongoli e Moholo oa
Lekala, TSepang Koele, o
itse litsela ke letsete la che-
lete ea ba-nka lekhetho, ka
hona sechaba se lokela ho
bona litholoana tsa lekhetho

ka litsela tse hlokometso-
eng hantle.

‘Musi oa Setereke sa Mo-
hale’s Hoek, Moleboheng
Lebele, o amohetse morero
ona, a re litsela tse ntle li ka
thusa ho fokotsa likotsi tsa
mebileng.

Lekala le kopile Babusi ba
Litereke tsa Mohale’'s Hoek
le Quthing ho beha leihlo
mosebetsi ona ho netefatsa
hore morero o phethoa ho
latela lipehelo.

Leha ho le joalo, Setho
sa Paramente sa Mekaling,
Thabiso Lekitla, o itse ha se
tsebe ka mokete oa ho thak-
hola khaho ea tsela o neng
o tSoeroe ka Mantaha, ebile
se ne se sa tsebe ka khaho
ea tsela ena.

Letona la Mesebetsi ea
Sechaba le Lipalangoang,
Mohlomphehi Matjato Mote-
ane, le itse mosebetsi o leb-
elletsoe ho phethoa nakong
ea libeke tse 16, 'me khaho
e lokela ho gala hang-hang.

Moteane o boetse a kopa
ba ikarabellang bakeng sa
ho lefa bo-rakonteraka hore
ba potlake, e le hore ba
tsebe ho lefa basebetsi ka
nako.

O itse sepheo ke hore
tsela e phetheloe pele ho
likhetho, 'me a hopotsa
NBCC hore e na le boikara-
belo ba ho kenya letsoho nt-
lafatsong ea sechaba moo e
sebetsang teng. E le karolo
ea boikarabelo boo, ‘me
NBCC e itlamme ho aha
bonyane mabala a lipapali a
mararo.

Moahi oa sebaka seo,
Malimpho Lehakoe, o itse
khaho ea tsela ena ke mo-
hato oa bohlokoa ho baahi,
kaha tsela e ntle e ka nolo-
fatsa maeto le khokahano
ea litSebeletso.

Nthabeleng Seitlheko

etona la Molao le
Toka, Mohlomphe-
hi Richard Ramo-
eletsi, le hatelletse
bohlokoa ba ho sireletsa bo-
leng, sebopeho le tS§imoloho
ea mokorotlo e le sehlahi-
soa sa bochaba se entso-
eng ke Basotho.
Ramoeletsi o tsena o li-
buile ha koala thupelo e
neng e shebane le more-
ro oa Mokorotlo, tlas’a
sehlooho se reng “Safe-
guarding Tradition and Em-
powering Artisans of Le-
sotho through Intellectual
Property,” ka la 28 Loetse
monongoaha.

O itse mokorotlo ha se ka-
tiba feela, empa ke letSoao
la boitsebahatso le lefa la
Basotho, kaha e raloa le ho
etsoa ke Basotho ka thepa
e fumanehang Lesotho.

Ho ea ka eena, ho sirelet-
sa boleng ba sehlahisoa ho
tloha ho lihlahisoa tse sebe-
lisoang ho fihlela katiba e
phethoa, ‘me ho bohlokoa
ho netefatsa hore mokorot-
lo o lula e le sehlahisoa se
tSepahalang sa Lesotho.

O itse tlhokomelo ea
joang bo sebelisoang ho
etsa mokorotlo le eona e
bohlokoa, kaha ho se sire-
letse thepa eo ho ka getel-
la ho sokoloa mekhoa ea
bochaba le boleng ba se-
hlahisoa.

Letona le boetse la to-
tobatsa bohlokoa ba ho
boloka maemo a tSoanang
a boleng le sebopeho sa
mokorotlo, kaha phapang
mokhoeng oa tlhahiso e ka
baka phapang e boima le
litSobotsing tse ling tsa ka-
tiba.

O itse ho thehoa ha
letSoao le sireletsa boleng
ho tla thusa ho khetholla
mokorotlo oa 'nete oa Leso-
tho le ho sireletsa boleng ba
oona, ha baetsi ba oona ba
ntse ba fumana molemo oa
moruo sehlahisong sena.

Ramoeletsi o itse Lesotho
hajoale le fumana chelete e
ka bang M3Millione ka sele-
mo ho tsoa ho matSoao a
khoebo a ngolisitsoeng kan-
tle ho naha, a re menyetla
ea ho eketsa meputso e

tsoang ho ‘intellectual prop-
erty’ e ntse e le teng.

O khothalelitse baetsi ba
mokorotlo ho etsa bonnete
ba hore thupelo e hlahisa
litholoana tse bonahalang,
le ho tsoela pele ho sebetsa
le World Intellectual Proper-
ty Organization (WIPO) ho
sireletsa sehlahisoa sena.

Ha a bua lebitsong la
karolo e bileng thupelong
ena , moetsi oa mokorot-
lo oa Thaba-Bosiu, Thabo

Lekhau, o itse Mokorotlo ke
karolo ea bohlokoa ea boit-
sebahatso le lefa la Baso-
tho.

O itse bothata bo boho-
lo boo baetsi ba lehae ba
tobaneng le bona ke hore
mokorotlo oa kopitsoa, 'me
o etsoa libakeng tse kantle
ho Lesotho, moo lihlahisoa
tseo li getellang li rekisoa ka
mabitso a sa hlahiseng mol-
emo o tobileng ho naha.

Lekhau o itse baetsi
ba lehae ba batla tSirelet-
so ea molao ka letSoao le
tSoanang e tla ba ea Baso-
tho, e le hore feela Mokorot-
lo o entsoeng ke Basotho
'me o fihlelang maemo a
behiloeng a boleng o tsejoe
ka letSoao leo. “Sena ha se
taba ea molao feela, empa
ke ho sireletsa setso sa
rona le ho theha mesebet-
si bakeng sa basali ba ma-
haeng,” o boletse joalo.

Mokorotlo, sehlahisoa sa Basotho

TSebelisano pakeng tsa
'muso, baetsi ba mokorotlo
le mekhatlo e sebetsanang
le ‘intellectual property’ e
ka thusa ho fetola mokorot-
lo hore e be sehlahisoa se

nang le boleng bo tseba-
halang, tSimoloho e sirelelit-
soeng le menyetla e meholo
ea khoebo, ha ka nako e
tSoanang ho bolokoa lefa la
Basotho.

Motlotlehl o tsetselela khotso

Nthabeleng Seitlheko

otlotlehi Letsie
Il o kopile bot-
samaisi ba Se-
kolo se Seholo
sa Sechaba (NUL) ho seb-
etsa ka khotso le ho rarolla
liphapang ka khotso neng
kapa neng ha li hlaha. O
buile joalo ha a ne a tSoere
mokete oa kabo ea mango-
lo oa bo-51 ka la 30 Loetse
monongoaha.

O itse ho se lumellane ha
se ntho e sa tloaelehang,
empa ntho ea bohlokoa ke
tsela eo liphapang tseo i
atameloang le ho rarolloa
ka eona. O kopile batsa-
maisi ho netefatsa hore lip-
hapang ha li ame mosebetsi
oa mantlha oa sekolo, kapa
ho senya botSepehi, seriti le
t'sepo ea sechaba ho eona,
tseo a itseng li lokela ho lula
e le tsona tse tlang pele.

O boetse a re NUL ke e
'ngoe ea litsi tsa bohlokoa
ka ho fetisisa tsa thuto e
phahameng naheng ena,
'me mathata a amang seko-

lo ha ame eona feela, empa
a ama sechaba sohle sa Le-
sotho.

H’a bua le baithuti ba neng
ba fumana mangolo, Motlot-
lehi Letsie Ill o itse letsat-
si leo e ne e le la mokete,
empa hape e le qalo ea
leeto le lecha bophelong
ba bona. O itse baithuti ba
keteka katleho, mamello le
boitelo ba bona, ha ka nako
e tSoanang ba qala leeto le
lecha la bophelo moo ba tla
tobana le boikarabello bo
bocha.

Leha ho le joalo, o hopoli-
tse baithuti hore letsatsi leo
ha se la bona feela, empa
ke la ho keteka le batho
ba ba tSehelitseng. O itse
baithuti ba ne ba ke ke ba fi-
hla boemong boo ntle le tSe-
hetso le boitelo ba batsoali
le malapa a bona.

Ha a bua ka sehlooho se
reng, “Think Lesotho, Hon-
our Our Roots, Building Our
Future,” o itse sehlooho
sena se nakong ebile se
bohlokoa ha naha e keteka
lilemo tse 60 tsa boipuso. O
itse ha sechaba se hlompha
nalane ea sona, se lokela

ho ipotsa hore na se haha
bokamoso bo joang bakeng
sa meloko e tlang. Mabapi le
karolo ea sekolo, o itse NUL
ha se sebaka sa ho fumana
lengolo feela, empa ke setsi
sa tsebo le bogapi le ho thu-
sa sechaba ho sebetsana le
ligholotso tsa mehleng ena.

O itse o khothatsa tsoe-
lo-pele ea mahlale, ho
kenyeletsa le ‘Artificial Intel-
ligence’(Al), eo a e hlalos-
itseng e le bohlokoa se-
kolong ebile e tsamaisana
le liphetoho tsa mehla. O
khothalelitse baithuti hore
ba se lumelle mathata a na-
koana ho theola boitSepo ba
bona, a hlokomelisa hore ba
bang ba bona ba kanna ba
se fumane mesebetsi hang-
hang.

Motlatsi oa Motsamaisi oa
Sekolo, Prof. Regina Thet-
sane, o totobalitse gholotso
ea khaello ea lisebelisoa. O
itse ho “nahana Lesotho” ho
bolela ho keteka matla le
bokhoni ba naha ntle le ho
iphapanyetsa ligholotso tse
teng. O itse ha ho khonehe
ho bua ka Lesotho ntle le ho
bua ka lisebelisoa tsa lona,
a re ntho e fetolang lisebeli-
soa tseo hore e be menyetla
ke boleng ba basebetsi ba
naha.

Thetsane o boetse a re
lengolo la thuto le emetse
letsete le entsoeng ke ma-
lapa bokamosong ba bana
ba bona. O itse bokamoso
bo tla itSetleha ka hore na
baithuti ba sebelitse han-
tle hakae le lithuto tseo ba
li fumaneng. A re bokamo-
so bo ke ke ba haoa ka
marang-rang le boleng ba
mosebetsi feela, empa bo
hloka basebetsi ba nang
le tjantjello, boikemisetso
le takatso ea ho sebeletsa

sepheo se le seng.

Molula-Setulo oa Lekhotla
la NUL, Dr. Khabele Matlo-
sa, o itse kabo ea mangolo
e tSoaea lilemo tsa boite-
lo le mamello, hammoho
le leeto le tsamailoeng ke
baithuti ba tSehelitsoe ke
batsoali le malapa, barupe-
li le bahlokomeli ba lithuto.
O itse mokete oa selemo
sena o bohlokoa kaha o et-
sahala nakong eo sechaba
se ketekang lilemo tse 60
tsa boipuso ba Lesotho ho
tsoa pusong ea bokolone ea
Manyesemane.

Dr. Matlosa o boetse a
re lilemong tse mashome a
tSeletseng tse fetileng, NUL
e kentse letsoho ntlafatsong
ea naha leha e tobane le
ligholotso tse fapakaneng.
O boleletse baithuti hore
joale ke manqosa a tsoe-
lo-pele le ntlafatso, a ba
khothaletsa ho tataisoa ke
boikokobetso ha ba shebile
bokamoso ka tSepo.

Ha bua lebitsong la
baithuti ba ntseng ba fuma-
na mangolo, Teboho Soro
o itse mokete ona ke nako
ea ho hetla morao leetong
leo ba le tsamaileng. O
itse kabo ea mangolo ha
se pheletso feela, empa
ke qalo ea litabatabelo tse
ncha tsa bokamoso.

O hopotse kamoo baithuti
ba ahileng likamano le ho it-
seba haholoanyane nakong
ea thuto, a soasoa ka hore
khatello ea lithuto e ba en-
tse “litsebi tsa tSebeliso ea
kofi.”

O lemositse ba bang ba
baithuti ba tla fuoa boikara-
bello bo ka amang bophelo
le polokeho ea sechaba,
‘me a ba khothaletsa ho lula
e le litsebi mesebetsing eo-
hle ea bona.

MOELETSI O TSEHETSA BACHA

TSeliso Thakholi

usi Lineo

RasethuntSa o

galile moseb-

etsi oa hae oa
ho loha lijesi le likatiba tse
ntle tsa ulu, ho etsa lino-
amapholi, mangangajane
le ho hlahisa jeme ka me-
futa e fapakaneng ea litho-
loana ho tloha h'a qala ho
kena Sekolo sa Mathomo
sa Motimposo ka 2003. Ke
mesebetsi eo ba neng ba e
rutoa ho tloha ha ba ntse ba
le banyenyane, eo a reng o
bona bacha ba sa lumele
hore ho na le mesebetsi ea
mefuta e joalo, eo ba ka tse-
bang ho ikopanya metseng
ea habo bona ba ithehela
mekhatlo eo ba ka tse bang
ho iphelisa, le ho loant3a tla-
la le tthhokahalo ea mesebet-
si ena e bonahalang e hana
ho ea moriting.

HO SEBETSA HA
SE HO HIROA
Bacha ba bangata ha
ba geta ho fumana mango-
lo a bona likolong tse pha-
hameng tsa thuto, bana le
tloaelo ea hore ba qale pele
ka ho batla ho hiroa, empa
ba se ba ntse ba ena le lit-
sebo tseo ba ka iphelisang
ka tsona. Mesebetsi ha se
ho hiroa empa le ka meseb-
etsi ea matsoho ba ka tse-
ba ho iphelisa le ho hlahisa
mesebetsi e mengata haho-
lo-holo ha ba ikopantse.
Mesebetsi e mengata
ea matsoho e kang ea ho
loha likatiba, lijesi, ho hla-
hisa linoamapholi, jeme le
mangangajane tseo ba ka
iphelisang ka tsona, ho sa
tsotellehe hore na motho
o fihletse thuto ea boemo
bofeng.

BA SE LEBELLE

HO HIROA
Ke rata ho hlokomelisa
bacha hore ho itSoarela
ka matsoho, ba sa lebel-
la ho hiroa, ho monate ho
feta ho hiroa hobane ha
hona motho ea tla mo laola
mosebetsing oa hae. U tso-
ha ka nako e batloang ke
oena, feela u ntse u etsa
bonnete ba hore u phetha
mosebetsi oa hao hantle le

ka nako le ka makhethe.

KE NA LE LITSEBO

'Na ke na le litsebo tse
kang tsa ho loha le ho hla-
hisa linoamapholi, mangan-
gajane le jeme ka litholoana
empa eo e hlileng ke ipab-
olang haholo ka eona ke ea
ho loha lijesi le likatiba ka
mefuta. Empa ke loha tsa
sekolo haholo, kaha li ena
le 'maraka o motle haholo.
Ke se ke ena le lilemo tse
'ne ke qgetile lithuto tsa ka
tsa mesebetsi ea matsoho
Morija.

MEFUTA EA LIJESI
Lijesi tseo ke li etsang ha-
joale boholo ke tsa likolo tse

fapakaneng, ebe ka ngena

ok

L

-

ke hlahisa mangangajane,
linoamapholi le jeme ka

litholoana e bitsoang Sweet

N

Home. Ka thoko ho mona ke
galile sekoloana sa meseb-
etsi ea matsoho se ntseng
se hola, moo ke rutang
bana ho loha ho tloha ha
ba qala ho bala Grade One.
E leng hore le 'na ke otlolla
thupa e sale metsi le ho fe-
tisetsa tsebo ho moloko ona
0 mocha.
O HLAHISA
LINOAMAPHOLI
LE JEME

Ka thoko le ho loha ke
boetse ke hlahisa linoama-
pholi le jeme ka litholoana
le ho betla mangangajane,
'me ke sebetsa le bacha
ba bahlano re ikopantse ho
etsa jeme e monate haho-
lo. Ha liparekisi li felile re
etsa jeme le linoamapholi
ka libanana, liapole le pine-
aple. Hantle seo re batlang
ho se fihlela ka mosebetsi
ona oa rona ke hore re ip-

humane re ena le feme e
kholo e hlahisang jeme le
linoamapholi. Mosebetsi oa
rona o ikhetholla ka mabitso
a Sweet Home ka mebala e
fapakaneng.

TABA-TABELO
EA BONA

Taba-tabelo earona e kho-
lo ke ho bona linoamapholi,
jeme le mangangajane a
rona li rekisoa mabenkeleng
a maholo kahar’a naha le
limmarakeng tsa machaba,
kaha hajoale li fumaneha
mabenkeng a mabeli feela a
maholo kahare ho Maseru.

LIKATLEHO LE

LIQHOLOTSO
Ligholotso ha lingata ha-
holo ho ba re sebetsa 'moho
ka ponaletso mafapheng
ohle a khoebo. Qholotso e
kholo ke bareki ba rona ba

liehang ho lefa mekoloto,
kaha sena se ama kholo
ea khoebo. Har’a likatleho
tseo re li fihletseng ke ho ba
le mechini e mecha e hla-
hisang linoamapholi le o le
mong O omisang mangan-
gajane.

BACHA

Ba bang ba bacha bane
ba sa lumele hore re ka hla-
hisa jeme le linoamapholi
tsa boleng, empa eare ha
ba bona tse ling tsa lihlahi-
soa tsa rona tse kang jeme
le linoamapholi tse monate
ba qgalelletse hore etela ho
batla malebela. Ka 'nete
mamati a butsoe bakeng sa
bacha ba bang ba ka ratang
ho tla hlahlelloa ka litsebo
bakeng sa ho hlahisa jeme,
linoamapholi, manganga-
jane le ho loha lijesi ka me-
futa.

uisano ea
pele ea boe-
mo bo holimo
e kopanyang
mafapha a fapakaneng
mabapi le chelete ea
lipolotiki le matSolo a
likhetho, e khothalelitse
hore ho matlafatsoe me-
lao le mekhoa ea litsi tsa
ho tlaleha le boikarabel-
lo litabeng tsa lichelete
tsa lipolotiki le matSolo a
likhetho Lesotho. Tsena
li builoe ka la 28 Loetse
monongoaha.

Puisano ena ea mat-
satsi a mabeli, e hlo-
phisitsoeng tlas’a more-
ro o kenyeletsang bohle
e kopantse bankakarolo
ba bohlokoa ho buisana
ka boemo ba lichelete
tsa lipolotiki Lesotho, le
ho shebana le lipheto-
ho tse ka matlafatsang
botSepehi ba likhetho
le ho eketsa seabo sa
baahi litabeng tsa lipo-
lotiki.

Ha a bua ketsahalong
ena, Mookameli oa In-
clusive Lesotho Pro-
gramme ho International
IDEA, Manteboheleng
Mabetha, o itse lena-
neo lena le ikemiselitse
ho matlafatsa seabo sa
baahintlafalong ea puso
ea sechaba ka sechaba
le likhetho, hammoho le
ho ntlafatsa tsamaiso ea
likhetho.

O itse ho tsepamisit-
soe maikutlo haholo ho
eketseng seabo le bo-
emeli ba lihlopha tse sa
kenyelletsoeng ka ho
lekaneng, ho kenyeletsa
basali, bacha, batho ba
nang le bokooa le lihlo-
pha tse ling tse sa eme-
loang ka ho feletseng.

Mabetha o itse Inter-
national IDEA, ka tSebe-
lisano-"moho le UNDP le
mafapha a fapakaneng
a lehae, ho kenyeletsa
IEC, Lekala la Thuto le
Koetliso le mekhatlo ea
sechaba, e kenya tSeb-
etsong ‘Inclusive Le-
sotho Programme’ ka
tSehetso ea lichelete ea
EU.

O itse tsamaiso ea li-
chelete tsa lipolotiki le

matSolo a likhetho ke
karolo ea bohlokoa ho
netefatseng likhetho tse
tSepahalang le tse fu-
manehang ho bohle.

Are lenaneo le boetse
le tSehetsa boiteko ba
ho matlafatsa puso ea
sechaba ka sechaba ka-
har’a mekha ea lipoloti-
ki, le ho ntlafatsa pep-
eneneng le boikarabello
tsamaisong ea lichelete
tsa lipolotiki le matSolo.

Mabetha o itse puisa-
no ena e tla shebana
har’a tse ling, le litatai-
so tse ka hlahisoang le
likhetho tsa liphetoho,
mekhoa ea ho ntlafatsa
boikamahanyo le melao
le tlaleho ea lichelete,
hammoho Ile mehato
ea ho fokotsa likotsi tse
kang ho reka likhetho ka
chelete.

O boetse a re ho tla
shejoa hore na litthoko
tse mabapi le liche-
lete tsa lipolotiki li ka
thusa joang ho eketsa
menyetla ea basali, ba-
cha, batho ba nang le
bokooa le lihlopha tse
ling tse sa emeloang ka
ho lekaneng hore ba be
le seabo bophelong ba

Moeletsi oa Basotho 5

Puso ea sechaba ka
sechaba ha se likhetho feela

lipolotiki.

Mok’homishenara oa
IEC, Dr. Chelete Mon-
yane, o itse puisano
ena e fa mafapha a ma-
fapakaneng monyetla
oa ho hloaea mathata
le ho hlahisa liphetoho
tse sebetsang mabapi le
karolo eo chelete e e ba-
palang lipolotiking.

O itse IEC ka tSebe-
lisano-’moho le EU le
International IDEA, e
sebetsa ho matlafatsa
lipuisano le mafapha le
ho theha mekhoa e seb-
etsang ea ho ntlafatsa
tsamaiso ea lichelete
tsa lipolotiki le matSolo.

Dr. Monyane o itse
lipuisano li tla boela li
shebane le molao le me-
laoana e teng e laolang
lichelete tsa lipolotiki,
karolo ea IEC taolong
ea lichelete tsa mekha le
matsolo, pepeneneng,
tlaleho ea lichelete le
taolo ea tsona.

Moemeli oa EU Le-
sotho, Motlotlehi Mette
Sunnergren, o itse li-
chelete tsa lipolotiki le
matSolo ha se taba ea
litsebi feela, kaha li ama
ka kotloloho hore na ke

mang ea ka kenang tl-
holisanong, hore na ke
mantsoe a bo-mang a
utloahala le hore na lit-
samaiso tsa lipolotiki li
bulehile.

O itse puso ea sech-
ab ka sechaba ha ea
lokela ho fella feela ka
ho khetha ka letsatsi la
likhetho, empa e loke-
la ho fa baahi monyet-
la oa ho tsoela pele
ho nka karolo ligetong
tse amang bophelo ba
bona.

Sunnergren o itse
puisano ena e fana ka
monyetla oa ho hlahlo-
ba melao le tsamaiso
ea litsi tse teng Lesotho,
ho kenyeletsa melao
e laolang lichelete tsa
mekha ea lipolotiki le
matsolo, tSenolo ea lita-
ba tsa lichelete, litlale-
ho tse isetsoang IEC le
boikarabello ba litsi tse
okametseng litaba tse-
na.

O itse EU e ntse e ike-
miselitse ho t3ehetsa
tSebetso ena ka tSebe-
lisano-‘'moho le IEC, In-
ternational IDEA, UNDP,
mekha ea lipolotiki le
bankakarolo ba bang.

Ho ipolaea e ntse e le q

Nthabeleng Seitlheko

ekolo ea Thuto e
Phahameng sa
Machabeng, ka
tSebelisano ‘'moho
le Leaders of Change Initia-
tives on Community Devel-
opment, e tSoere letSolo la
tlhokomeliso le reretsoeng
ho ruta sechaba ka bophelo
ba kelello, ho thibela ho ipo-
laea le bohlokoa ba ho batla
thuso. Tsena li bile ka la 28
Loetse monongoaha.

Let'solo lena le tla ka
nako eo ka eona bophe-
lo ba kelello e ntseng e le
taba ea bohlokoa kahar’a
Naha ea Lesotho. Ho late-
la Mokhatlo oa LefatSe oa
Bophelo (WHO), Lesotho le
bile le tekanyo e hakanyet-
soang ea batho ba shoang
ka lebaka la ho ipolaea ea
28.7% ho batho ba 100 000
ka selemo sa 2021.

WHO e boetse e tlaleha
hore lefatSeng ka bopha-
ra, motho a le mong ho ba
supileng ba lilemo Ii 10 ho
isa ho 19, o phela le both-
ata bo itseng ba bophelo ba
kelello. Sena se totobatsa
bohlokoa ba hore bacha ba
fumane tSehetso kapele ha
ba tobane le mathata a mai-
kutlo le kelello.

Ke hona mona moo
mathata a ho fumana litl-
hoko tsa mantlha le mathata
a bophelo ba kelello, ke tse
ling tsa maemo a ka eket-

sang khatello ea maikutlo le
ho ama bophelo ba kelello,
ho boletse Mooki oa Bophe-
lo ba Kelello oa DHMT, Ke-
fuoe Ramone.

O itse mathata a lichelete
a ka baka khatello e kholo
ea maikutlo, haholo ha ba-
tho ba thatafalloa ke ho hlo-
komela litthoko tsa malapa
a bona. O itse liketsahalo
tse bohloko tse kang lefu la
moratuoa le tlhalo le tsona li
ka ama bophelo ba kelello,
ha melato le papali ea che-
lete li ka mpefatsa mathata
a lichelete le khatello ea
maikutlo.

Ramone o itse khatello ea
maikutlo le tSebeliso e mpe
ea lithetefatsi le tsona li ka
amahanngoa le boitSoaro
ba ho ipolaea.

O itse liphetoho tse kholo
bophelong li ka ama batho
ba lilemo tse fapakaneng,
a totobatsa batho ba lilemo
tse 20 ho isa ho 29 le 30 ho
isa ho 39.

Ramone o itse batho ba
kileng ba lahleheloa ke
motho ea haufi ka lebaka
la ho ipolaea le bona ba ka
hloka tlhokomelo le tSehet-
SO.

O supile matSoao a kang
ho se thabe nako e telele,
ho ikarola ho batho ba
bang, ho ikutloa motho a se
na thuso kapa tSepo le ho
bua ka ho ipolaea ¢ le liphe-
toho tseo lelapa le sechaba
li lokelang ho li ela hloko.

O boetse a re ha motho
a bont8a mat3oao a hore o
kotsing, ho bohlokoa hore a
se ke a tloheloa a le mong,

'me a hokahane le thuso ea
litsebi kapele.

Ramone o hatelletse
hore menahano ea ho ipo-
laea e lokela ho nkoa e le
boemo ba tSohanyetso, a
khothaletsa batho ba nang
le menahano e joalo kapa
ba kileng ba leka ho ipo-
laea, ho batla thuso setsing
sa bophelo hang-hang. O
itse ho kenella kapele ho
bohlokoa hobane thibelo e
ka qala pele bothata bo fihla
boemong ba tlokotsi.

Ramone o khothalelitse
sechaba ho theha lihlopha
tsa bacha le mesebetsi e
kenyang chelete, moo ba-
cha ba ka kopanang, ba fu-
mana tSehetso le ho ithuta
litsebo tse ka ba thusang ho
ntlafatsa bophelo ba bona.

O khothalelitse batho ba
nang le mathata a boph-
elo ba kelello ho etela litsi
tsa bophelo, moo litsebi i
ka hlahlobang boemo ba
bona le ho fana ka thuso e
loketseng.

Ha a bua let3olong lena,
Moeletsi oa Sekolo sa
Machabeng, ldzai Much-
abalwa, o itse sehlooho sa
selemo sena, “Changing
the Narrative on Suicide”,
se khothaletsa sechaba ho
tloha tSabong, kahlolong le
ho se utloisiseng ho ea lipui-
sanong tse hahang tSepo,
pholiso, kutloelo-bohloko le
likamano tse ntle.

O itse bacha hangata ba
jara mathata ao batho ba
bang ba sa a boneng, ho
kenyeletsa khatello ea lithu-
to, mathata a likamano, ho

N

shoeloa, bohloko ba liket-
sahalo tse bohloko, bolutu,
matSoenyeho le khatello ea
maikutlo.

Muchabalwa o khothaleli-
tse baithuti ba nang le
mathata a maikutlo ho batla
thuso ho batho ba baholo
bao ba ba tSepang, baelet-
si, litichere, batsoali kapa
metsoalle.

O itse ho kopa thuso ha
se bofokoli empa ke mohato
oa sebete. O boetse a kopa
batsoali le bahlokomeli ho
theha malapeng tikoloho eo
bana ba ka buang ka matha-
ta a bona ka bolokolohi, a
re likamano tse tSehetsang
li ka thusa bacha ho ikut-
loa ba mameloa ebile ba le
bohlokoa.

Moemeli oa Mokhatlo oa
Baseletsi ba tsa Bophelo
Metseng(SWAL), Reatile
Mohai, o itse ho ipolaea ho
amana le bophelo ba kelel-
lo le boiketlo ba kelello. O
itse liphetoho boitSoarong,
ho kenyeletsa mathata a
boroko le boitSoaro bo sa
tloaelehang, li ka bontSa
hore motho o hloka tSehet-
so kapa thuso ea litsebi.

Mohai o khothalelitse ba-
cha hore ba se ke ba hlajoa
ke lihlong ho batla thuso ha
ba tobane le mathata. O itse
batsoali ba lokela ho ithuta
ho utloisisa bana ba bona
le ho ela hloko liphetoho
boitSoarong ba bona.

A re likopano tsa batsoali
le likolo li ka thusa batsoa-
li ho utloisisa boitSoaro ba
bana ba bona le ho hlo-
komela liphetoho tse ka

oloso

hlokang hore ho kenngoe
letsoho.

Mohai o khothalelitse ba-
tho ba nang le mathata ho
batla thuso ho basebetsi
ba boiketlo ba sechaba,
baeletsi le litsebi tse ling tse
loketseng.O itse basebet-
si ba boiketlo ba sechaba
ba sebetsa le litsi tse fapa-

kaneng.
Moithuti oa Machabeng
College, Jeremy Mag-

ombedze, o itse likhohla-
no tsa malapa, bompoli li-
kolong le mefuta e meng ea
khatello li ka ama bophelo
ba kelello ba bacha. O itse
baithuti ba bonang motho e
mong a feta mathateng a te-
bileng ba lokela ho mo ma-
mela ntle le ho mo ahlola le
ho mo khothaletsa ho batla
thuso.

Magombedze o kopile li-
kolo ho eketsa matSolo a
tlhokomeliso le lipuisano
ka bophelo ba kelello, ham-
moho le ho netefatsa hore
baithuti ba khona ho fuma-
na baeletsi le litsebi tse ling
ha ba tobane le mathata.

WHO e re mathata a
bophelo ba kelello nakong
ea bocha a ka ama bophelo,
thuto, likamano le menyetla
ea motho nakong e tlang.

LetSolo lena le totobal-
itse hore ho aha tikoloho
eo bacha ba ka buang ka
mathata a bona ntle le tSa-
bo ea ho ahloloa, hammoho
le ho ba hokahanya le litSe-
beletso tsa litsebi, ke karolo
ea bohlokoa ea ho matla-
fatsa bophelo ba kelello le
polokeho ea bona.

Theko ea nhama e’'a buleloa

Nthabeleng Seitlheko

0 buloa hape
ha monyetla oa
ho kenya nama
le lihlahisoa tsa
liphoofolo ho tsoa Afrika
Boroa, ho tsositse tSepo ea
hore bareki ba Basotho ba
ka getella ba fumane nama
ka theko e theohileng, kam-
or'a nako e telele ea litheko

tse phahameng le phepelo e
fokolang ho ea sechabeng.
Thibelo ea ho kenya lihla-
hisoa tse itseng tsa liphoofo-
lo kantle ho naha, e ileng ea
beoa ka lebaka la ho ghoma
ha lefu la Tlhoko le Molomo
(FMD) Afrika Boroa,'me e ile
ea sitisa thekiso ea nama
'marakeng oa Lesotho.
President ea Mokhatlo oa
Baji Nkareng Letsie, ka la
29 Loetse monongoaha o

hlalositse hore thibelo eo e
kentse letsoho keketsehong
ea litheko tsa lihlahisoa tsa
liphoofolo, haholo nama ea
khomo, 'me ea fokotsa phe-
pelo e eang ho bareki.

O khothalelitse bareki
hore le haeba litheko li qala
ho theoha, ba tsoele pele ho
sebelisa chelete ka hloko ka
lebaka la maemo a thata a
moruo.

Ho sa le joalo, lengolo le

potolohang No. 5 ea 2026
ea Lefapha la Liphoofolo, e
phatlalalitsoeng ke Letona
la Temo le Tlhahiso ea Lijo
le Phepo e Nepahetseng,
Mohlomphehi Selibe Mo-
choboroane, o bontSitse
hore ho emisoa ha ho kenya
liphoofolo tse itseng le lihla-
hisoa tsa tsona ho phatlalal-
itsoe ke Afrika Boroa.

Leha ho le joalo, monyako
ona ha o bolele hore nama

efe kapa efe e ka kena Leso-
tho ntle le taolo. Ho latela to-
komane eo nama e khubelu
le nama ea kolobe e tsoang
Afrika Boroa e ka kena fee-
la, haeba e tsoa lilakahap-
aneng tse amohetsoeng ke
South African Component
Veterinary Authority bakeng
sa ho romela lihlahisoa kan-
tle ho naha, hape li amohet-
soe kapa li tsejoa ke Leso-
tho Veterinary Authority.

Ha mafu a liphoofolo a
laoloa hantle, lihoai li ka fu-
mana monyetla oa ho rekisa
lihlahisoa tsa tsona ka mok-
hoa o sireletsehileng, athe
'maraka le oona o ka fuma-
na phepelo e tsitsitseng.

Phetoho ea melao ea li-
hlahisoa tse romelloang
kahar’a naha (imports) e ka
fa bareki khetho e eketse-
hileng, empa tharollo ea
nako e telele ea litheko tse
phahameng tsa nama e hlo-
ka ho shebana le bokhoni ba
Lesotho ba ho hlahisa nama
ka bongata, boleng le theko
e qothisanang lehlokoa.

Sena se bolela ho matla-
fatsa lihoai ka litSebeletso
tsa bongaka ba liphoofolo,
liente, phepo ea liphoofolo,
‘mebaraka, lipalangoang
le litsi tsa ho sebetsa le ho
boloka nama.

Lihoai li fetohela temong ea mebaraka

Nthabeleng Seitlheko

0 e-na le ho lema

lijalo ebe ba gala

ho batla bareki,

lihoai tsa Ty Re-
source Centre Berea li ntse
li rutoa mokhoa oa ho gala
ka ho tseba seo ‘maraka o
se hlokang pele li kenya peo
mobung. Tsena li bile ka la
29 Loetse monongoaha.

Mokhoa ona o tsejoang e
le Smallholder Horticulture
Empowerment and Promo-
tion (SHEP), o khothaletsoa
ke Lekala la Temo, TSirelet-
so ea Lijo le Phepo e Nepa-
hetseng ka sepheo sa ho
thusa lihoai ho nka temo e
le khoebo e ka hlahisang
chelete e tsitsitseng.

Thupelo ena ea matsatsi
a mararo e rutile lihoai ho
tloha mokhoeng oa “lema
ebe oa rekisa” ho ea ho
‘lema bakeng sa ho rekisa”
e leng ho hlahisa lijalo ho
latela tthhoko ea bareki le ho
tseba linako tseo lihlahisoa
li batloang haholo.

Mothusi oa Temo oa Ty
Sub-Centre, Joalane Me-
keleli, o itse tharollo e gala
ka phetoho ea maikutlo,
moo lihoai li lokelang ho
sheba temo e le khoebo
eseng feela mokhoa oa ho

iphelisa.

“Maraka pele” ke e 'ngoe
ea litSiea tsa SHEP, moo
lihoai li khothalletsoang ho
etsa lipatlisiso tsa ‘maraka
pele li lema. Sena se ka thu-
sa ho fokotsa bothata ba ho
hlahisa lihlahisoa tse ngata,
empa lihoai li se na bareki
ba lekaneng.

Mekeleli o itse SHEP e
boetse e shebane le matla-
fatso ea lihlopha, ntlafatso
ea litsebo le ketane ea bo-
leng, ho tloha tlhahisong ho
fihlela sehlahisoa se fihla ho
moreki.

Lihoai tsa Ty li hlahisa lija-
lo tse kang k’habeche, tur-
nip, spinach, onion, tamati,
lihoete le litapole. Empa
nakong e fetileng li ile tsa
tobana le mathata a kenye-
letsang  likhofu, liboko,
likokoanyana tsa Bagrada,
metsi a mangata masimong
le khaello ea limmaraka.

Ho fapana le ho sheba
mathata ana e le pheletso
ea tlhahiso, thupelo e fa li-
hoai mekhoa eo li ka e se-
belisang ho sebetsana le
tsona.

Mohlanka ea t3oereng
boemo ba sebaka e le Mo-
supisi oa Lijalo, 'Mathoriso
Phoolo, o itse mekhoa e
nepahetseng ea temo e ka
thusa ho fokotsa tSenyo e
bakoang ke likokoanyana.

O itse mohlala, lihoai li ka

sebelisa maraba ho laola li-
boko, ka lintho tse nang le
monko o matla li ka thusa
ho leleka likhofu tse atisang
ho hlasela k’habeche le let-
tuce.

Karolo ea bohlokoa ea
thupelo ke hore lihoai ha i
rutoe feela ka sehlopheng.
Letsatsing la bobeli li lebel-
letsoe ho ea Teyateyaneng
ho etsa lipatlisiso likhoe-
bong tse hlano, e le hore li
tsebe hore na bareki ba bat-
la lihlahisoa life, ka bonga-
ta bofe le hore na li rekisoa

Mazen@eooncsu?ni

joang. Mohato ona o beha
mohopolo oa “maraka pele”
tekong ea 'nete.

Letsatsing la ho qetela,
lihoai li tla sebelisa tsebo
eo ho etsa khetho ea lijalo,
ho ipapisitsoe le seo |li se
fumaneng ‘marakeng. Ka
tsela ena, tharollo ha se
feela ho hlahisa meroho e
mengata, empa ke ho thu-
sa lihoai ho hlahisa se re-
kisoang ka nako eo se bat-
loang ka eona, le ka tsela e
ka eketsang phaello.

Leha SHEP e fana ka

mokhoa oa ho ntlafatsa
temo, katleho ea eona e tla
boela e itSetlehe ka hore na
lihoai li khona ho fumana
limmaraka tse tSepahalang,
litSebeletso tsa boeletsi ba
temo, metsi, lisebelisoa tsa
tihahiso le menyetla ea ho
sebetsa 'moho.

Ka hona, lipatlisiso tsa
‘maraka tsa lihoaitsa Ty li ka
ba le mohato oa pele oa ho
fetola bothata ba khaello ea
bareki, hore e be monyetla
oa ho rera tlhahiso ho latela
tlhoko.

LEWA e tekena tumellano

Nthabeleng Seitlheko

ekhotla la Taolo ea
Motlakase le Met-
si Lesotho (LEWA)
le fane ka litumel-
lo tse supileng ho kampani
ea One Power Africa bak-
eng sa ho kenya tsamaiso
e nyenyane ea motlakase,
(mini-grids), metseng e su-
pileng ea mahaeng Leso-
tho.Tsena li bile Maseru ka
la 29 Loetse monongoaha.

Motsamaisi e Moholo oa
LEWA, Lebeko Sello, o
fane ka litumello tsena ho
One Power Africa, a re i
tla thusa kampani ho kenya
tSebetsong merero ea ‘mini-
grid’ metseng ea Ketane se-
terekeng sa Mohale's Hoek,
Tosing Quthing, Tlhanyaku
Qacha's Nek, Sehlaba-The-
be, Matsoaing Mokhotlong,
Thaba-Tseka le Berea. Sello
o itse litumellano tsena li re-
retsoe ka ho khetholoha ho
tSehetsa merero e supileng
metseng e boletsoeng.

Moemeli oa One Pow-
er Africa, Matthews Oroz,
o itse kampani e utloisisa
bohlokoa ba ho laola litSe-
beletso tsa bohlokoa tse
kang motlakase le metsi,
empa a totobatsa hore nt-
lafalo ea mahlale a morao-
rao le meralo ea motheo ke
karolo ea bohlokoa ntlafat-
song ea libaka tse ka ma-
loting.

Oroz o itse marang-rang a
tloaelehileng a motlakase a
kanna a se fihle metseng e
meng e hole le e haufinya-
ne, ka hona marang-rang
a ikemetseng a manyane, e
ka ba mokhoa oa bohlokoa
oa ho fepela malapa a ma-
haeng motlakase. “Ntlafatso

ea bophelo e hloka ntlafalo
ea mahlale a morao-rao e le
karolo ea bophelo,” ho bole-
tse Oroz.

O itse marang-rang a
manyenyane(mini-grids) a
ka fana ka tharollo libakeng
tseo ho leng thata ho ato-

losa marang-rang a naha
a motlakase. O hlalositse
morero ona e le mohato o
ka fetolang bophelo ba Ba-
sotho, haholo-holo ba lulang
libakeng tsa maloting, moo
ntlafalo ea motlakase e nt-
seng e fokola.

Oroz o itse One Power
Africa e sebelisana le me-
khatlo e fapakaneng ho
phethahatsa merero ena,
ho kenyeletsoa letlole la
penshene, Lekala la Matla,
Litsela, Pokello ea Lekhetho
(RSL) le Kampani ea Mot-

lakese ea Lesotho (LEC).

O boletse hore letsatsi la
ho phethela merero ena ha
le e-s’o beoe, kaha tSebet-
so ea eona e tla itSetleha
ka boteng le nako ea ho fu-
maneha ha lichelete. More-
ro ona o hakanngoa hore o
tla ja M250Millione.

Ho latela leano le rerilo-
eng la khokahanyo, malapa
a tla lefa M500.00 bakeng
sa ho hokeloa motlakaseng.
Malapa a se nang sehokela
sa motlakase (ready board)
le 'ona a tla hokeloa ka
litSenyehelo tsa M500.00,
ho latela lintlha tsa morero.
Kamor’a moo, malapa a tla
lefa M5.00 bakeng sa ‘unit’
e le 'ngoe ea motlakase oo
a o sebelisang.

Morero ona o lebelletsoe
ho eketsa ntlafalo ea mot-
lakase metseng eo ho ka
bang thata ho e hokahanya
le marang-rang a tloaele-
hileng a naha, ha ka nako
e tSoanang o bula menyet-
la ea hore malapa a fihlelle
litSebeletso tsa sejoale-joale
tsa motlakase.

Litumello tsena tse su-
pileng li tSoaea mohato oa
bohlokoa o lebisang tseb-
etsong ea merero ea ‘mini-
grid’ metseng e khethiloeng,
empa tSebetso ea eona e
ntse e tla itSetleha ka bo-
teng ba lichelete le litthoko
tse ling tsa morero.

Baprlsta ba Ieboha Molimo

TSeliso Thakholi

bile thabo e

khaphatsehang ho

bakriste ba Kere-

ke e Katholike ka
Litikoloho tse 'ne tsa Le-
sotho, nakong eo baprista
ba bacha ba neng ba etsa
Sehlabelo se Halalelang sa
'Missa oa tebobo liparishing
tse fapakaneng ka Sontaha
se tSoanang sa la 27 Loe-
tse monongoaha, kamor’a
peho ea bona Bopristeng
bo Halalelang Ha 'Ma-Jesu,
Roma moketeng o moholo
o0a sehopotso sa ho keteka
llemo tse 60 Mobabatse-
hi Emmanuel 'Mabathoa-
na OMI a ne a khutlele ho
'Mopi oa hae.

Baprista ba bacha e leng
Rev. Fr. Sylverster Letla-
ka, Rev. Fr. Bertholomy
TSoeunyane, Rev. Fr. Au-
gustine Ngatane le Rev. Fr.
Michael Rantho, kamor’a
ho elelloa mohau le matla
a Morena Molimo ho bona
linakong tsena tse thata,
‘me ba lebohile Morena
Molimo ka ho gala tSebetso
ea bona ka litSebeletso tsa
Sehlabelo se Halalelang sa
'Missa. Ka hona ba loke-
la ho tseba hore bophelo
boo ba bo khethileng bo
tsamaea le lihlabelo le lifa-
pano, empa ba tSoanela ho
phela pitso ea bona ka moo

B X

ba e bilelitsoeng.

Keletso e kholo eo re
lakatsang ho ba fa eona ke
hore hohle moo ba tlang ho
fuoa thomo ea ho ea seb-

etsa teng, ba bue tsa Jesu
le ho phetha mosebetsi oa
hae har'a batho e seng tsa
bona. Etsoe 'nete ke ha
bohle re phela ho latela tu-
melo ea rona, eo metheo le
metso ea eona e leng More-
na oa rona Jesu Kriste.

Ba bang ba bakriste ba
bileng litSebeletsong tsa
Sehlabelo sa 'Missa se
neng se etelletsoe pele ke
Rev. Fr. Sylverster Letla-
ka 'mishoneng oa Sione,
Mapoteng, ba boletse hore
ketso eo baprista bana ba
e ntseng ea ho ea etsa Se-
hlabelo se Halalelang sa

'Missa oa teboho, ke sesu-
po sa hore ba kena tSeb-
etsong ea Kereke ka matla,
'me seo ba se hlokang ke
tSehetso ea bakriste ka li-

thapelo le ka sohle seo ba
tlang ho phela ka sona, e le
ho bontSa teboho ho More-
na Molimo ka ho sitsoa ka
balisa ba meea ea bona.
Bakriste bana bao hlathe
e neng e lelekisa tsebe

ke thabo, ba re ba leboha

Morena Molimo ka baprista
ba bacha, 'me ba ipiletsa
ho bona hore metsamao ea
bona ebe e bontSang tebo-
ho ho bohle. "Ha ba kena ho
rona re le bakriste lipolelo
tsa bona e be tse tSoanang
tsa ho tla re fepa ka lentsoe
le sejo sa leholimo. Moo ba
nang le mefolo re se ke ra
ba pepesa e le hore ba tle
ba tsebe ho phela bophelo
ba teboho." Ba rialo.

Re boetse ra buisana le
bakriste ba bileng Parish-
ing ea Loretto, Qoaling moo
teng litSeletso li neng li etel-
letsoe pele ke Rev. Fr. Mi-
chael Ranthimo, ba ileng ba
bontSa ba thabile haholo ka
liketsahalo tsena tse kholo
tseo Morena Molimo a ba
etselitseng tsona kahare ho
Kereke ea Katholike Leso-
tho, ketekelong e tS8oaeang
sehopotso sa lilemo tse
60 tsa lefu la Mobabatsehi
'Mabathoana OMI. Ka hona
se hlokahalang ke ho ba
tSehetsa ka lithapelo e le
hore e be batataisi ba phel-
ang ka lerato la sefapano
se boima seo ba se jereng
kahar'a kereke ea Morena
Molimo, "empa ere kaha ke
barumuoa ba tSepe Moea
oa Molimo o ka ho bona,
'me ba boloke tumelo ena
e batlisitseng Bopristeng bo
Halalelang, kaha ke eona e
tla ba fihlisa bophelong bo
sa feleng." Ba rialo.

2025-2026 SELEMO A

Isaia 5:1-7
Pesalema 79
Ba-Filipi 4:6-9

Matheus 21:33-43

Khothatso

oprofeta Isaia le Morena Jesu Kriste ba sebelisa papiso e tsoanang, ba
bua ka tSimo ea morara. Palestina, koana, morara 0 mongata, ‘me Jesu
joaloka Isaia 0 n'a tseba hore Bojodi ba mo mametseng ba tla utloisisa.
Rona ha re tsebe masimo a morara, leha e le toro ea ho lebele kapa
setlhotlelo lefikeng. Ha ho nang, re tseba tSimo ea koro, ea poone kapa ea ma-
bele; re tseba seotlo le seahlolo. Re ka bua ka tSimo ea morara, kapa ea poone,
kapa ea mabele, thuto ea tSoana.

Mong'a tSimo ke Morena Molomo. TSimo ke lefat3e. Lefat3e ke la hae ‘me lokela
ho beha litholoana. Balemi ke batho ba khetheloeng ke Molimo ho ntSetsa-pele
tumelo lefatSeng: bakriste, haholo-holo ba nang le boikarabello bo itseng joaloka
batsoali holim’a bana ba bona, litichere holim’a bana ba sekolo, bahiri holim’a
bahiruoa, baokmeli ba mebuso holim’a lichaba, joalo-joalo. Bahlanka ba Morena
ke maqosa a hae a molao: Mopapa, babishopo, baprista le bohle bao mosebetsi
oa bona e leng ho etsa hore lefatSe le hlomphe ‘me le sebeletse Molimo. Mora oa
Morena, ke Jesu Kriste ka sebele.

Ka papiso ea hae, moprofeta Isaia 0 n’a bontSa sechaba se khethehileng sa
Molimo hore ha e sa le se baballoa ke Morena Molimo ho tloha ha Abrahama a
bitsoa, haholo-holo ho tloha topollong ea sona bokhobeng ba Egepeta, empa ba
busetsa lerato la Molimo ka ho se mo tsotelle, ka ho mo lebala eena le melemo ea
hae e sa khaotseng. Ho e-na le ho thabela ‘muso o sa feleng oa Molimo, Bajodi
ba rata ho hloma ‘muso oa bona lefatSeng. Molimo a iphapanyetsa bona ka ho ba
romela baprofeta nako le nako, empa ba ba bolaea.

Jesu a sebelisa papiso € batlang e tSoana le ea Isaia ‘me o e lebisa ho ba-
holo ba sechaba sa Israele hore ba bone kamoo ba hlokng bot3epihi kateng
litSsoanelong tsa bona. Ha o bua ka mora oa Molimo ea inketseng botho ho tla
pholosa batho bohle. Ka papiso ena, Jesu o leka ho nolofatsa pelo tsa batho ba
mo mametseng, hore ba tle ba amohele moletsa oa hae oa lerato le khotso. Empa
ba hana ho mamela le ho utloisisa. Ho e-na le ho amohela mohau oa Molimo le
ho sokoloha, ba ila ba hana pont$o ena ea lerato la Molimo ho bona, ‘me ba fela
ba bolaea Mora oa Molimo.

Lipapiso tsena tse peli, ea Isaia le ea Jesu li behiloe kapele ho rona kajeno,
e seng hore re hlahlobe molato oa Bajodi ba mehleng ea Isaia, kapa Bajodi ba
bolaileng Jesu, empa hore re hlahlobe boemo ba rona bakriste mabapi le Jesu.

Jesu o ile a getela papiso ea hae ka ho re: “Le tla amohuoa ‘muso oa Molimo,
0 nehoe sechaba se seng se tla beha litholoana.”Sechaba sena se seng, sechaba
se secha se khethehileng sa Morena Molimo ke rona bakriste. Joale, taba ke ho
tseba hore na re beha litholoana ‘me re tSepahala ho feta Bajodi ba mohlang e
fetileng kapa che.

Taba ea pele €0 re tSoanetseng ho e elelloa ke hore, haeba Molimo 0 n'a etsa
limakatso le ntho tse ngata tse tsotehang bakeng la sechaba sa hae sa pele, o0 en-
tse mehlolo e meholo ho feta bakeng la rona ‘me o re baballa ka paballo e fetang
€0 aneng a baballa sechaba sa hae sa pele ka eona. O ‘nile a ba romela baprofeta
hoba tsebisa thato ea hae, athe rona o ile a re romella Mora oa hae ka sebele. O
n'a ba t3episitse naha e ntle, e leng ea Palestina, athe rona, o re balla ‘muso o sa
feleng oa hae leholimong.

Bajodi ba ila ba hloka botSepehi, ‘me ba ile ba amohuoa mosebetsi oa bona;
Morena Molimo o khethile rona bakriste ho nka sebaka sa bona. Na re tSepahala
hakae?

Ba bang ba mo lebala, ba ikhethela ho sebeletsa lefatSe le maruo a felang a
lona, ho e-na le ho sebeletsa ‘mopi oa lona. Ba bang ha ba mo tsotelle, eena le
lineho tsa hae. Ba bang ha ba mo tsebe ‘me ha ba rate ho mo tseba. Ba bang ba
sebeletsa menate ea lefatSe le maiketlo a lona ka thata, ‘me ha ba na sebaka sa
ho inahana ka bophelo bo sa feleng. Ke hore, bana bohle ba hopola hore t§imo ea
morara kea ea bona, ‘me ha ba tsotelle mong’a tSimo le litokelo tsa hae ho bona.

Ke ‘nete, batho ha ba tSoane, le bona bakriste ha ba tSoane. Ba bang ba teng
ba hopolang Morena Molimo ‘me ba sebeletsang ka matla ‘ohle a bona. Ba leka ho
mo leboha ka baka la limpho tsohle tsa hae le ho hlahisa litholoana tse lokelang.

Na litholoana li teng? Haeba re ka araba, ra re: “E, ho joalo,” teng, re bakriste
ba ‘nete, re sebeletsa letlotio la Molimo le bophelo bo sa feleng, re tSoanetse
ho leboha Ntat'a rona le ho mo kopa ho re boloka kamehla tseleng ena e nepa-
hetseng.

Empa haeba re tlameha ho araba ka ho re: “Che, leha ke lumela ho Molimo,
ha ke mo sebeletse ka botSepehi, ‘me ka ‘nete litholoana ha li eo,” joale thuto ea
kajeno ea re tsoa. Nako e sa ntsane e le teng ho khutlela ho Molimo le ho mo
sebeletsa ka ho beha litholoana tseo a i lebeletseng ho rona. ‘Me re khutlele ho
eena kajeno, hobane tieho e tsoala katleho.

Are bineng temana ea qetello ea Sefela seo re galing tSebeletso ena ka sona,
n.39. Halitemana tse ling li ne li hlalosa mantsoe a Jesu, temana ena ea bot3elela
e hlahisa maikutlo ao re tSoanetseng ho ba le ‘ona ha e re: “Re utloile lillo tsa hao,
Morena, re bakile,re khutlela ho uena.” A ho be joalo.

Bahalaleli har’a Beke

Placid

Mphalane
Bruno

Osyth

Mphalane

Mphalane

Mphalane Ywi

Mphalane Goswin

~ Mphalane Tanca

Thota e sa namme-DK

tsela eo batho ba banga-
ta ba ileng ba mo thabela
ha bina le ho rata 'mino oa
hae. Ke ha a tla gala ho ipha
nako ea ho gapa le ho ngola

TSeliso Thakholi

ebini se tsebahalang
haholo  selika-liko-
eng sa 'mino oa Af-

ro-soul e bile e moithuti oa
Sekolo se Seholo sa Lithuto
tsa Mahlale le Mesebetsi ea
Matsoho sa Limkwokwing,
Liteboho 'DK' Rapitsi, o re
thota e sa namme hore a ka
re o iphihletse litabeng tsa
'mino, kaha talenta ea hae e
tSoeroe ke lentsoe la hae le
tsanyaolang hamonate.

O buile tsena le Koranta
ena moo a bontsitseng hore
lentsoe la hae le monate le
mo khothalitse le ho mo fa
matla hore a se hlole a she-
ba mefuta e meng e men-
gata ea 'mino, empa a hle a
itSoarelle ka matla ho 'mino
oa Afro-soul, kaha o qalile
a ntse a ipinela Sotho Hip-
Hop. O re hangata 'minong
motho o laoloa ke lentsoe le
monate kapa bamameli le
bahohi ho ka etsa geto ea
tsela e mo lokelang.

"Ho tloha ke galile ho bina
ka 2015 ho fihlela hona
joale, barati le batSehetsi
ba ka ba re ke se ke be ka

fetola letho ke tsoele pele
ka 'mino oa Afro-soul." O
boletse joalo a bile a eketsa
ka hore seletsoa sa katara
se ile sa mo fa morolo, ka

'mino oa Afro-soul a tlohela
oa Sotho Hip-Hop.

A tiisa hore hone ho se
bobebe ho tlohela 'mino oa
Sotho Hip-Hop le hoja a ne

a lakalitse ho hola le ho it-
sebahatsa haholo ka eona.
"Empa ho tloha ke qalile ho
bina ke ile ka kenya letso-
ho le toma ho thehoeng ha
lihlopha tse ngata haholo
tsa 'mino oa Sotho Hip-
Hop, tseo boholo ba tsona
li ntseng li phela le kajeno,
kaha morero oa ka e ne e
le ho ntlafatsa talenta ea ba-
cha ka ho fapakana ha bona
'minong."

A bontSa hore h'a tla ba le
lerato la 'mino oa Afro-soul
o ile a khahloa haholo ke
libini tsa Ma-Amerika tse
peli, e leng Kendrick Lamar
ka lipina tsa hae tse mona-
te "Humble le Not like us le
Jermaine Lamarr Cole ka
lipina tse bitsoang "Middle
child le She knows."

O lielletse likhala ka ho
eletsa libini haholo tse nt-
seng lile ncha lilemong hore
ba kene sekolo ba ithute,
kaha thuto e bohlokoa ha-
holo litabeng tse 'mino.
"Bophelo bona le ligholotso
tse ngata haholo. Ka hona
khothaletso ke hore leha
bacha ba ntse ba holisa
litalenta tsa bona tsa 'mino
ba kene sekolo ba ithute,
kaha ke ka thuto feela lital-
enta tsa bona li ka tsebang
ho matlafala." Ke Rapitsi eo.

Mr & Miss MSA e khutla ka ntho e ncha

TSeliso Thakholi

ekolo se tsejoang
haholo ka ho otla
talenta ea bana
lilemong tse tlase
sa Masianokeng Academy-

(MSA) se hlophisitse litlholi-
sano tsa bahlankana, baro-
etsana le bana ba lilemo i
hlano ho ea holimo tsa Mr
& Miss MSA Beauty Pag-
eant, tse tlang ho tSoareloa
Setleketseng, Masianokeng

ka la 3 Mphalane monon-
goaha.

Ho ea ka mohlophisi oa
littholisano tsena  Mofu-
mahatsana Tiisetso TSo-
la litlholisano i bulehile
bakeng sa bacha, bana,
bahlankana le baroetsa-

na mekhahlelong eohle ka
mokhoa o tSoanang "ha re
khethe lilemo ho ba ka eona
re batla ho holisa le ho mat-
lafatsa MSA." A re litlholisa-
no tsena li tli'o bapaloa ka
mekhahlelo e mehlano 'me

motho ea e kenetseng o
tli'o feta ho eona kaofela.

A re ba tli'o ba le bahloli
ka ho bahlankana le ka ho
baroetsana e leng bo ra-bo-
tle le bo-'mabotle, "e be re
ba le babeli ba hlahlamang
mahlakore ka bobeli. Re tla
boela re khetha ea ipabo-
tseng ka mahlale a lintho
tseo e bang o'a lietsa tse
kang lithoko le lithothokiso,
e ntse e le ka mahlakore
ana a mabeli."

A re mekhahlelo ena e
mehlano e tli'o ba o bulang
littholisano, ba apare liapa-
ro tsa lipapali ka ho fapa-
kana, joalokaha MSA e le
sekolo se seholo se koet-
lisang bana ka lipapali. E
be mekhlahlelo e meng e
hlahlamang ba apare boch-
aba ka makhathe, ebe ba
apara liaparo tse ntle tseo
ba li ratang e le ho bontSa
mahlale a bona, ha mokha-
hlelo oa ho getela e tla ba
moo ba tlang ho apara liapa-
ro ts bosiu e leng moo ho
tlang ho khethoa ba tla beng
ba liapere ka makhethe.

TSola o itse sepheo sa
mantlha sa litlholisano tse-
na ke ho holisa MSA, ho
thusa bana ho ba le boitse-
po mafapheng ohle a lipa-
pali, ao MSA e sebetsang le
ona a kang a bolo ea maoto
le litebele, kaha ba fana ka
koetliso e khethehileng ea
lipapali ho bahlankana le

baroetsana bohle ba Leso-
tho. "Leha re ntse re fana
ka koetliso thuto ke ntho
ea bohlokoa eo re e kenye-
lelitseng, e le hore re tle re
tsebe ho ba le sechaba sa
bohlokoa sa kajeno le ka-
moso." Arialo.

A ekeletsa ka hore ka
thoko ho litlholisano sekolo
se betla bana, bacha, bah-
lankana le baroetsana hore
ba be le boiphihlelo kahare

ho lipapali "e le hobane Ii ka
ba tsoela molemo ka hore,
motho ea ka ipabolang lipa-
paling a ka getella a kheth-
etsoe lihlopheng tse kholo
tsa naha kapa ho ea bapala
machabeng." A qetella ka
ho khothaletsa bacha ha-
holo ho tla ingolisa le MSA
molemong oa ho tla matla-
fatsa litalenta tsa bona le ho
ba thusa hoba le boitSoaro

bo botle.
4

ona ka nako ea 2:04:07 ha

Ba hapa mojao oa Road Classic

TSeliso Thakholi

ipalami tsa Leso-
tho tsa libaesekele
tsa ba lilemo li kat-
lase ho 20, Khotso-
falang Rakaota le PontSo
Makatile ba ikhapetse me-
hope le limentlele tsa Khau-
ta motho ka mong, kamor’a
ho hlaha boemong ba pele
lehlakoreng la banna le
basali ka ho latellana, moja-
ong oa selemo le selemo oa
libaesekele tsa 'mileng oa
bolelele ba 100km le 60km
o bitsoang MTN Khema-
ni Road Classic, o bileng
Naheng ea Eswatini ka
Mogebelo oa la 26 Loetse
monongoaha.
Khotsofalang Rakaota o
phamotse mpoli oa lebelo
lena mohope le mentlele
oa Khauta ho Mankunya-
ne Gege, ka ho ikhapela

Gege ea tsoileng bobeling a
entse 2:04:20, ha borarong
teng e bile Butiki Ndebele
ka nako ea 2:44:09. Haele
ka lehlakoreng la basali
teng PontSo Makatile o ile
a itsamaela bolacha ka ho
hlaha boemong ba pele ka
nako ea 2:23:23 ha bobel-
ing e bile Lebohang Selepe
ka nako ea 2:23:26.

Moifo oa lipalami tsena o
neng o tsamaile le Ofisiri e
Kholo ea Mokhatlo Mongh-
ali Makatile Rammoneng,
o ileng oa tsoela kantle ho
naha o tletseng Basotho
tlholo, o ne o bopiloe ka li-
palami tse supileng, tseo
har’a tsona tse peli e leng
Thabiso 'Mota a ileng a hla-
ha boemong ba borobeli ka
nako ea 2:48:51, ha Karabo
Thulo a ile a bont3a boiteko
bo boholo ka ho hlaha mae-
mong a bo 15 ka 2:59:10.

TsSeliso Thakholi

itoro tsa Sehlopha

sa Naha, Likue-

na, tsa ho fetela
mokhahlelong o]
hlahlamang oa lipapali tsa
Mohope oa AFCON 2027
li ile tsa fela tuu! Kamor’a
hore Atlas Lions ea Morocco
e se teteke ka phafa ea 2-0,
papaling e bileng Lebaleng
la Toyota, Bloemfontein ka
la 29 Loetse monongoaha
moo Brahim Diaz a ileng a
hlabela sehlopha sa habo
ntlha ea pele metsotso e se
mekae pele lia khefutsong.
Diaz o hlabile ntlha ena ka-
mor'a hore mola o kamorao
oa Likuena o liehe ho hleka
bolo kahare ho li18yrds tsa
bona. Ntlha ea bobeli ea
Atlas Lions e neng e beha
Likuena ka moo thakali e
fatelang lipapaling tsena, e
hlabiloe ka makhethe a ma-
holo ke Azzedine Ounahi
metsotsong e 82 ea karo-
lo ea bobeli ea papali, e le

bolo e ntle haholo eo a ileng
a e neheletsoa ke Soufi-
ane Rahimi ea ileng a kena
karolong ea bobeli ea papali
kamora hore Brahim Diaz a
phomole.

Le hoja tSepo ea hore Li-
kuena e ka ikhapela tlholo
pele papali e qala e ne e le
teng ho barati le batSehetsi
ba sehlopha, e ile ea tingoa
ke tsela eo e neng e bapala
ka eona ea ho tSireletsa ho

se hlajoe lintlha tse ngata,
empa e sena maoala a ho
leka ho hlasela ba lireng.
TSebetso ena e bosula ke
seipone sa hore na sehlo-
pha se lokela ho matlafat-
soa ho kae haholo-holo ha
se bapala le lihlopha tse
kholo tsa bolo ea maoto
joaloka Atlas Lions.

Tlholo ena e behile At-
las Lions maemong a pele
Mokhahlelong oa A ka lintl-

ha-kholo tse tSeletseng, bo-
beling le borarong ke Gabon

le Niger ka tatellano ka lintl-
ha-kholo tse tharo sehlopha
ka seng ha maemong a ho
getela e le Likuena e sen-
ang le ha e se e le ntlha fee-
la ka mokotleng. Lihlopha
kaofela li saletsoe ke papali
e le 'ngoe, 'me tse peli tse
ka holimo lokong ke tsona
tse tla fetela lipapaling tsa
AFCON 2027 tse tlang ho
tSoareloa Kenya, Tanzania
le Uganda isao.

Puisanong e khutSoanya-
ne le Raphatlalatso oa
Mokhatlo oa Lesotho oa Li-
baesekele, Liteboho Letlala
'China' ka moo a tsejoang
ka teng, o bontSitse hore litl-
holisano tsena li ne li kenet-
soe ke linaha tse tSeletseng
tsa Tikoloho ea Afrika e leng
Lesotho, Namibia, Botswa-
na, Mozambique, Afrika
Boroa le Eswatini e neng e
amohetse baeti. A re se ba
thabisitseng ka ho fetisisa e
le mokhatlo le sechaba sa
Basotho kaofela, ke hore
Khotsofalang ke eena Mo-
sotho oa pele oa ho hapa
mojao ona.

E re kaha ho sena tsela e
se nang moepa, o itse gho-
lotso e kholo eo ba ileng ba
kopana le eona ke ea hore
tse ling tsa lipalami tsa bona
e leng Thato Tlouoe h'a ka
atleha ho geta mojao, kaha
baesekele ea hae e bile le
bothata nakong ea litlholi-
sano ha Moeketsi Makatile
a sa ka atleha ho gala leb-
elo. O bile sechele ho hlalo-
sa mabaka a entseng hore
khalala ena e hlolehe ho
tsoelapele ka mojao, empa
a se a ntse a le Eswatini.

A re bohlokoa ba mojao
ona ke ho ntlafatsa linako
tsa lipalami le ho fa bana
monyetla oa ho kenela ma-
belo a maholo a machaba,
e le hore ba tsebe ho tloae-
la ho sebetsa ka thata le ho
ithuta hore na mabelong a
machaba ho sebetsoa ka
tsela ea mofuta ofe. A getel-
la ka ho ipiletsa ho bafani,
bahoebi le batho bohle ba
boithatelo bo botle ho t3e-
hetsa papali ea libaese-
kele, kaha kamehla libeha
naha 'mapeng lipapaling tsa
machaba. "Kantle ho mona
ho kenya letsoho ha bona
ho holisa le ho ntlafatsa pa-
pali ka bo eona." Ke China
€o.



